
यस अध्यायको निम्ति पढ्नुहोस्: प्रेरित १६:९÷४०, प्रेरित १७:१÷४,१२, यर्मीया २३:१÷६, यशैया ९:१÷७, यशैया ५३, रोमी १:१६।
स्मरण गर्नुपर्ने पद: ×हामीहरूले प्रचार गरेका येशूको बारेमा सुसमाचारलाई तिमीहरूले सहस्र हृदयले ग्रहण गरेको कारण परमेश्वरमा निरन्तररूपमा धन्यबाद दिइरहेकाछौँ। हामीहरूकै मुखबाट तिमीहरूले त्यस सुसमाचार सुनेका थियौ। तर, हामीहरूले सुनाएका सन्देशलाई तिमीहरूले मानिसका कुरा भनेर ग्रहण गरेका थिएनौ। सुसमाचारको यथार्थतालाई तिमीहरूले ग्रहण गर्‍यौ। हामीले सुनाएका सन्देश परमेश्वरकै वचन थियो। तिमीहरूले विश्वास गरेको कारणले त्यस सन्देश तिमीहरूमा सक्रिय भएर बसेको 
छ।" (१ थेसलोनिकी २:१३ रूपान्तरित)
मूल सोच: पवित्र धर्मशास्त्र बाइबलमै विश्वास र भरोसा राखेर हामीहरूले परमेश्वरका प्रतिज्ञाहरू ग्रहण गर्नुपर्दछ।
भर्खरै वप्तिस्मा लिएकी एक युवतीसँग युवक पास्टर बाहिर चौरमा थिए। त्यस पास्टरलाई अचम्मित गर्दै त्यस युवतीले भनिन्, ×ओहो, मैले फेरि वप्तिस्मा लिनुपर्छ।"

जब पास्टरले किन भनेर सोधे तब त्यस युवतीले जवाफ दिइन्, ×अग्रज पास्टरबाबुलाई मैले मेरो विगतका गोप्य जीवनको बारेमा सुनाउन पाएको छैन।"
  
कुरै कुरामा ख्रीष्टको क्षमाको बारेमा छलफल भयो। रोचकसाथ त्यस युवतीले युवा पास्टरको कुरा सुनेर बसिन्। वचन बाँडेपछि जब पास्टरले प्रार्थना गर्न सिध्याएको थियो, त्यसबेला ठूलो पानी पर्‍यो।  तिनीहरू दुवै त्यस पानीले निथ्रुक्क पारे। चहकिलो आँखा पार्दै त्यस युवतीले भनिन्, ×ल हेर्नुहोस् त, मैले फेरि वप्तिस्मा लिएँ !"
   
अपेक्षा नगरेको पानी पारेर दयालु परमेश्वरले हामीलाई जीवित उदाहरण दिनुहुन्छ। विश्वासीहरू परमेश्वरसँग मिलेको छ भनेर यस्ता उदाहरणहरूले देखाउँदछन्। तर यदि बाइबलले सिकाएका स्पष्ट शिक्षादिक्षाको आधारमा हामीहरूको विश्वास र भरोसा परमेश्वरमा राख्‍न सक्यौँ भने अझ हामी वढि सुरक्षित हुनसक्दछौँ। पूरा भएका भविष्यवाणीहरूले थेसलोनिकीकाका नयाँ विश्वासीहरूलाई परमेश्वरमा भरोसा र विश्वास राख्‍ने आधार कसरी दियो भनेर यस अध्यायमा हामी हेर्नेछौँ। 

१॰ प्रचारकले आफ्नो मोल तिर्दछ (प्रेरित १६:९÷४०) 
   
प्रेरित १६पढ्नुहोस् । यसमा पावलका केहि यात्राहरुको बारे ९देखि ४० मा लेखिएका छन् । ती मध्ये फिलिप्पी भन्‍ने ठाउँमा उनले प्रचार गर्दा त्यहाँका मानिसहरुले सुसमाचार ग्रहण गर्न अश्‍वीकार गरेका थिए । सुसमाचार ग्रहणा गर्न किन अश्‍वीकार गरे त? सुसमाचार प्रति उनीहरुको धारणा कस्तो थियो? धारणा जान्‍नु हाम्रो निम्ति महत्त्वपूर्ण र उपयोगी छैन् त? इसाइ हुँ भनेर दावी गर्नेहरुको जीवनमा पनि यो नियम स्पष्ट रुपमा देखाउन के नितिहरुमा परिवर्तन ल्याउन आवश्‍यक छ?
मानिसहरूको जीवनमा ख्रीष्टद्वारा परमेश्वरले कस्तो शक्तिशाली कामहरू गरेर देखाउनु भयो भन्ने कुरालाई सुसमाचारले देखाउँदछ। ख्रीष्टको शक्ति पाएर मानिसहरू क्षमाशील हुन्छन्, उनीहरूको जीवनमा परिवर्तन आउँदछन् र अरूहरूप्रति सदाशयको भावनाले प्रेरित हुन्छन् (रोमी १:१६,१७)। पापले गर्दा सारा संसार दोषी भएको छ। तर येशूको मृत्यु र पुनरुत्थानले सारा संसारले अजम्मरी जीवन पाउने अवसर पाएका छन्। कोहि नाश नहोस् तर प्रत्येकले अनन्त जीवन पाओस् भन्ने परमेश्वरको योजना थियो। त्यो अजम्मरी जीवन फेरि हाम्रो अथक प्रयासले नभएर उहाँकै अनुग्रह र प्रेमले प्राप्त गर्न सक्छौँ। हामी पापी छँदै येशू मर्नुभएर परमेश्वरले त्यस जीवन दिने शक्तिशाली कार्य गर्नुभएको थियो (रोमी ५:८)। हामीले मुक्ति पाउन परमेश्वरलाई कुनै सहायता गर्नुपर्दैन। हाम्रो सहायता बिना नै परमेश्वरले मुक्तिको काम सम्पन्न गर्नुभएको थियो। केवल येशूले मात्र हामीलाई मुक्ति दिने काम गर्नुभएको थियो। त्यसको लागि हामीले केहि पनि थप्नु पर्दैन न त थपेर नै मुक्ति पाउन सक्दछौँ। तर येशूद्वारा परमेश्वरले दिनुभएको पापको क्षमालाई हामीले स्वीकार गर्न सक्यौँ भने मात्र हाम्रो जीवनमा सुसमाचार यथार्थ हुनसक्दछ।
   
सुसमाचारको सन्देश शुभ सन्देश हो। यो मुफ्तमा नै पाइन्छ। यद्यपि, किन मानिसहरू त्यसको खिलाफमा जान्छन् त? त्यसको सरल जवाफ यहि हो: सुसमाचारलाई स्विकार्दा मानव व्यक्तित्ववादमा भरोसा राख्‍न परिवर्तन गर्नुपर्छ। आत्मविश्वासलाई पन्छाउन सुसमाचारले हामीलाई भन्छ। परमेश्वरबाट अलग गर्ने तर हामीलाई आकर्षित गर्ने धन, शक्ति, अधिकार, पद, मानमर्यादालाई हामीहरूको जीवनबाट पन्छाउन सुसमाचारले अराउँछ। धन, शक्ति, पद, अधिकार, आदि हामीमा भयो भने अरू मानिसहरू हामीप्रति आकर्षित हुन्छ भन्ने हामी सोच्छौँ। तर येशूलाई ग्रहण गरेपछि मानिसहरूलाई हामीतिर होइन उहाँतिर आकर्षित गर्ने मनस्थिति पैदा हुनजान्छ। यदि परमेश्वरको मातहतमा चल्यौँ र उहाँको इच्छा अनुसार चल्यौँ भने धनसम्पत्ति, यौनसम्वन्ध, शक्ति, अधिकार र मानमर्यादा पनि असल हुनजान्छ। ती फलिफाप पनि हुनजान्छ। तर, परमेश्वरलाई भन्दा नाश भएर जाने ती अनित्य थोकहरूलाई सर्वोच्च ठाने तिनीहरूको निम्ति  सुसमाचारको प्रचार चेतावनी वा धम्कि भएर खडा हुनजान्छ। परमेश्वरको भन्दा आफ्नो भाउ खोज्नेको निम्ति सुसमाचारले त्रसित बनाउँछन्।
पावलले १ थेसलोनिकी २:१,२मा लेख्दछन्: ×दाज्यू-भाइहरू अनि दिदी-बहिनीहरू, तिमीहरू जान्दछौ,  हामी तिमीहरूकहाँ आएको व्यर्थ भएन।हामी त्यहाँ आउनु भन्दा अघि फिलिप्पीमा ठूलो दुःख पायौं। त्यहाँका मानिसहरूले हाम्रो विरूद्धमा नराम्रा-नराम्रा कुरा गरे। यी सब तिमीहरू जान्दछौ। अनि जब हामी तिमीहरूकहाँ पुग्यौं, त्यस बेला पनि धेरै जना हाम्रो विरुद्धमै थिए। तर हाम्रो परमेश्वरले हामीलाई निर्भयतासित तिमीहरूलाई यो सुसमाचार दिन सहायता गर्नुभयो।" (रूपान्तरित)। जब पावल र साइलस थेसलोनिकीकामा पुगे तब तिनीहरू पिडामा थिए। फिलिप्पीमा तिनीहरू झ्यालखानामा परेका थिए। तिनीहरूलाई निल डामै निल डाम गरेरे पिटेका थिए। तिनीहरूको शरीरमा घाउ नै घाउ र चोटै चोट थियो। फिलिप्पिका मानिसहरूले तिनीहरूमाथि आक्रमण गरि बेस्सरी पिटेका थिए (प्रेरित १६:२२÷२४)। तर परमेश्वरको महान् शक्तिले पावल र सिलासको हृदयमा ठूलो साहस मिलेको थियो (प्रेरित १६:२६,३०,३६)। आफ्नो शक्तिको बारेमा परमेश्वरले देखाउनुभएको विभिन्न उदाहरणहरू नै तिनीहरूको निम्ति बल थियो। आफूहरू पिडामा परेतापनि निडर भएर तिनीहरू थेसलिनकाको यहूदी उपासना गृह अर्थात् सिनिगमा पसेका थिए। तिनीहरूको जीवन परिवर्तन गर्नुहुने मसीहको बारेमा गवाही दिए। जहाँ सुसमाचार प्रचार गरिएको थिएन त्यहाँ सुसमाचार प्रचार गर्ने लक्ष्यहरूलाई बोकाइको भनि तिनीहरूले घोषणा गरे।
  
परमेश्वरमाथिको विश्वासमा हामी निष्ठावना भएनौँ भने, संसारमा के यस्ता तत्वहरू छन् जसले हामीलाई परमेश्वरबाट तानेर अर्थहिन र निराशमय जीवनमा खसालीरहेको हुन्छ? ती तत्वहरूप्रति हामी हरदम किन सजग भएर बस्नुपर्छ? जब संसारप्रति मोह तथा आकर्षण परमेश्वरप्रतिको निष्ठाभन्दा बलियो भएर हाम्रो दिमागमा खडा भएर बस्छन् त्यसबेला हामीहरूको सोचको केन्द्रविन्दु क्रुस र त्यसको अर्थ सधैँ नडगमगाइकन किन राखिरहनुपर्छ? (हामीहरूको आत्मिक, भौतिक र मानसिक जीवनको केन्द्र क्रुस हुनुपर्दछ, तर संसारले दिने सम्मान, मानमर्यादा, धनसम्पत्ति, भाऊ, इज्जत, पद आदि होइन)।

२॰ पावलको प्रचार गर्ने योजना (प्रेरित १७:१÷३) 
थेसलोनिकीकामा पावलले प्रचारको योजना तयार गरेका थिए। उनले कहाँ, कहिले र कसरी त्यो योजना बनाए भनेर प्रेरित १७:१÷३मा यसरी उल्लेख गरिएको छ: 
  
×पावल र सिलास अम्फिपोलिस र अपोल्लोनिया भएर आफ्नो यात्रातिर लागे। तिनीहरू थेसलोनिका भन्ने शहरमा आई पुगे। त्यहाँ यहूदीहरूको एउटा सभाघर थियो। पावल त्यस सभाघरमा यहूदीहरूलाई भेट्न सधैं झैं गए। ती विश्राम दिनहरूमा धर्मशास्त्रको विषयमा पावलले उनीहरूसंग चर्चा-परिचर्चा गरे।  पावलले यहूदीहरूसित धर्मशास्त्रको व्याख्या गरिरहे, अनि उनले ख्रीष्ट मर्नै पर्छ र मृत्युबाट जाग्नै पर्छ भन्ने प्रमाण धर्मशास्त्रबाटै जुटाइदिए।"(रूपान्तरित)।
    
पावलको सवभन्दा पुराना पत्रहरूमा प्रथम् थेसलोनि एक थियो। तर उनी थेसलोनिमा आउनुभन्दा अगावै सुसमाचार प्रचार गर्ने योजना तर्जुमा भइसकेको थियो।
उनको सुसमाचार प्रचारको योजना यस्ता थिए:
प्रथमत: सब्बथको दिनमा यहूदी शभाघरमा हुने आराधनामा सरिक हुने। यो एकदम उपयुक्त समय थियो, किनभने सब्बथ दिनमा धेरैजसो यहूदीहरू त्यहाँ भेला हुन्थे। तर उनको सुसमाचार प्रचार गर्ने भन्दा अर्को काम उनले देखाइरहेका थिए। चाहे यहूदीहरू होस् वा नहोस्, प्रार्थना गर्ने यहूदी शभाघर होस् वा नहोस्, सब्बथको दिनमा परमेश्वरको आराधना गर्ने र प्रार्थना गर्ने पावलको चलनलाई उनले निरन्तरता दिएको थियो (प्रेरित १६:१३)।
    
यो प्रथम् कदम अर्थपूर्ण नै थियो। किनभने त्यस समय सभाघरहरूमा नवआगन्तुकहरूलाई बोल्न आमन्त्रण गर्ने यहूदीहरूको चलन थियो। झन वक्ताहरू येरुशलेमका वासिन्दा भए तिनीहरूलाई सम्मानका साथ बोल्न लगाइन्थे। पावल र सिलास येरुशलेमका बासिन्दा भएका हुनाले स्वत: सभाघरमा बोल्न निम्त्याइएको थियो। अरू ठाउँहरूमा यहूदी जीवन कस्तो थियो भनेर जानकारी पाउन यहूदीहरू उत्सुक हुन्थे। फेरि नवआगन्तुकहरूले बाइबल अध्ययनबाट केहि नयाँ कुराहरू भेट्टाइएको छ भने त्यसलाई बाँडोस् भनेर यहूदीहरूले चासो देखाउन्थे। त्यसकारण यहूदी शभाघरको संस्कार अनुसार पावलको योजना स्वभावैले उपयुक्त थियो।
   
पुरानो करारबाट सिधै उदृध गर्दै प्रचार गर्ने पावलको योजनाको दोस्रो कदम थियो। त्यसबेलाका अत्यन्त चासोको विषय नै मसीहको बारेमा थियो। त्यसैलाई मध्य नजरमा राखेर यहूदीहरूको सामु ख्रीष्टको विषयमा चर्चा गरे। ग्रीक वा युनानी भाषामा पनि ख्रीष्टको अर्थ मसीहनै हुन्। हिब्रू भाषामा पनि त्यहि हो (प्रेरित १७:३ पढ्नुहोस्)। मसीहले पहिला कष्ट पाउनुपर्छ अनि मात्र उनीहरूले अपेक्षा गरेका मसीहले उनीहरूको स्तुतिप्रशंसा स्वीकार गर्नुहुनेछ भनेर पुरानो करारका पदहरूलाई पावलले उदृध गर्दै देखाएका थिए। अर्को शव्दमा भन्ने हो भने, मसीहको महिमीत र लोकप्रिय चित्रण मनासिबै भएतापनि उहाँ आउनुको लक्ष्य केवल आफ्नो पुरुषार्थ वा शक्ति देखाउनमात्र होइन। यदि हो भने, त्यो परमेश्वरको स्वरूप देखाउने लक्ष्य उहाँको अरू लक्ष्यहरूमा केवल एक भागमात्र हो। जब मसीह पहिला देखा पर्नुभयो तब उहाँ कष्ट भोग्ने सेवकको रूपमा देखापर्नुभएको थियो। तर मानिसहरूले अपेक्षा गरेको चक्रवर्ती राजा जस्तो होइन। (तेजस्वीमय मसीह आउनुभएपछि सारा गैर÷यहूदीहरूमाथि उहाँले बिजय पाउनुहुनेछ र उहाँले यहूदी राज्य संसारमा स्थापना गर्नुहुनेछ भन्ने तत्कालिन यहूदीहरूको धारणा थिए र अहिले पनि छन्)।
    
तेस्रोमा, जब सिनिगग अर्थात् यहूदी धर्मशभामा जम्मा भएका मानिसहरूलाई मसीहको चित्रण गरिसकेपछि, पावलले येशूको जीवनी प्रस्तुत गरेका थिए। बाइबलको भविष्यवाणी गरेको अनुसार पूरा गर्नुभएको येशूनै मसीह हुनुहुन्छ भनेर उनले तिनीहरूलाई व्याख्या गरेका थिए। बाइबलले कोरेका मसीहको जीवन र येशूको जीवन त्यहि हो भनेर जिकिर गरेर मानिसहरूलाई येशूप्रति मन फर्काउन प्रयास पावलले गरेका थिए। विगतमा येशूप्रति शङ्का गरेर आफू कसरी हिँडेका थिए र जीवित येशूको अनुभव उनलाई भएपछि उनको जीवनमा कसरी शक्तिशाली रूपमा परिवर्तन भयो भनेर गवाही दिने उनको चलनलाई उनले कायमै राखेको हुनुपर्दछ। थेसलोनिकामा पावलले प्रचार गरेको ढाँचा येशूको जस्तै थियो। जब येशू बौरी उठ्नुभयो तब चेलाहरूको बीचमा अनेकन् अन्यौलता छाएका थिए, तर केहि चेलाहरूको बीचमा उहाँ देखापर्नुभएर पुरानो करार बाइबलबाटै आफ्नो जीवनको बारेमा छर्लङ्ग पार्नुभएको थियो (लूका २४:२५÷२७, ४४÷४६)।
   
पावलको प्रचार गर्ने ढाँचालाई सोच्नुहोस्। मानिसहरू जहाँ जहाँ छन् त्यहिँ जाने उनको चलन थियो। उनले आफू कुनै कुटी, गुफा वा सार्वजनिक सभागृह वा पाल टाँगेर बसी मानिसहरू उनकहाँ आओस् र उनको प्रवचन सुनोस भन्ने उनको निति थिएन। तर मानिसहरू जहाँछन् त्यहिँ गएर तिनीहरूले थाहा पाएकै ज्ञानको विषयवस्तुकै आधारबाट येशूको बारेमा उनले सिकाएका थिए। पावलको त्यो निति किन असल र महत्त्वपूर्ण निति वा प्रचार गर्ने शैली हो? तपाईँ कस्तो समाजमा रहनुहुन्छ र तिनीहरूको विश्वास कस्तो वा केमा छ, त्यसको बारेमा सोच्नुहोस्। तपाईँको विश्वासलाई जबरजस्ती नलाडि मानिसहरूकै विश्वास वा आस्थाको जगबाट सुरू गरिएर येशूको सर्वोच्चता कायम गर्ने निति तपाईँले पनि कसरी कायम गर्न सक्नुहुन्छ? याद गर्नुहोस्, हामी जहाँ छौँ वा जुन विश्वासमा छौँ त्यहाँ मानिसहरू आओस् भन्ने होइन तर मानिसहरू जहाँ छ त्यहिँ गएर सुसमाचार सुनाउने येशू र पावलसम्मतको नितिलाई हामीले पनि आत्मसात् गर्नुपर्छ।
३॰ मसीहको बारेमा दुई धारणा (यर्मिया २३:१÷६)
    
मसीहको बारेमा बिभिन्न धारणाहरू हुनु कुनै नौलो कुरो होइन। पौरिणिक बाइबल  कालमा पुरानो करार पढ्ने पाठकहरूले पनि मसीहलाई औँल्याउने भविष्यवाणीहरूलाई बिभिन्न अर्थले हेरेका थिए। प्रायजसो यहूदी र पहिलेका इसाईहरूमा पनि मसीहको भविष्यवाणीको बारेमा दुई महत्त्वपूर्ण सोच थियो। इस्रायली जातिय नेतृत्वमा सारा संसारमा न्यायपूर्वक राज्य गर्ने चक्रवर्ती राजाको आगमणको बारेमा धेरै पदहरू बाइबलले औँल्याएका छन् भनेर कतिपय यहूदीहरूलाई थाहा थियो। त्यो एक पक्ष हो। फेरि मसीह एक कष्टभोगी सेवक र मानिसहरूबाट तुच्छ तथा अश्विकार गरिएको व्यक्ति हुनुहुन्छ भनेर बाइबलले औँल्याउँछन् भनेर पनि त्यस ताकाका यहूदीहरूलाई थाहा थियो। त्यो त मसीहको अर्को पक्ष हो। तर बाइबलका पदहरूले औँल्याएका दुवै मसीह एकै हुन् भनेर नबुझ्नु नै यहूदीहरूको ठूलो गल्ती थियो। चक्रवर्ती राजा हुने र कष्टभोगी हुने दुई फरक काम एउटै मसीहका थिए जुन भिन्ना भिन्नै समयमा सम्पन्न हुने भनेर बाइबलको भविष्यवाणीमा औँल्याएका थिए।
    
भविष्यका मुक्तिदाताका स्वभावहरू कस्ता थिए भनेर देखाउने देहायका पदहरू पढ्नुहोस्: यर्मीया २३:१÷६, यशैया ९:१÷७, यशैया ५३:१÷६ र जकरीया ९:९। ती पदहरू पढेर भावी मुक्तिदाताको चरित्रहरूको सूची बनाउनुहोस्। ती पदहरूमा मसीहको बारेमा के बाझिने धारणाहरू प्रस्तुत भएका छन्?
   
संसारमा अन्याय अत्याचार हटाइ राज गर्नुहुने उद्धारकर्ता तथा मसीह आउनुहुन्छ भनेर सबैलाई थाहा थियो। तर जब माथीका पदहरू पढ्ने कतिपय मानिस अकमक भएको पाइएको छ। येशू ख्रीष्ट चक्रवर्ती राजा हुनुहुन्छ र उहाँले दु:खकष्ट भोग्नु आवश्यकता नभएको आभास कुनै पदहरूले दिइन्छ भने कुनै पदहरूले शक्तिहिन, नम्र र संसारिक अधिकार तथा कष्टभोगी स्वामी होइन तर सेवकको रूपमा प्रस्तुत भएका छन्। बेबिलोनको (आधुनिक इराक) मातहतमा दासत्वको जीवन बिताएका यहूदी राष्ट्रनै त्यो कष्ट भोग्ने सेवकको प्रतिक हुन् भनेर येशूको पालामा यहूदीहरूको धारणा थियो। कुनै व्यक्ति विशेष अब आएर दु:ख पाइ मसीह हुँ भनेर दावी गर्नेछन् भनेर ती यहूदीहरूको मनमा घुसेकै थिएन। दु:ख पाउने मसीह यहूदी राष्ट्र भएकोले अव त्यो विगतका इतिहास हुन् र अव आउने मसीह चक्रवर्ती राजा हुनेछन् भनेर विश्वास गरि बाइबलमा औँल्याएका मसीहले भोग्नुपर्ने कष्टको बारेमा पदहरू ती यहूदीहरूले मनबाट हटाइएका थिए। तिनीहरूले अपेक्षा गरेका मसीह अर्थात् चक्रवर्ती उद्धारकर्ता राजा दु:ख पाउँछन् भनेर तिनीहरूले सोचेका पनि थिएनन्। त्यो राजा त दाउद जस्तो हुनेछ, उहाँले इस्रायलका शत्रुहरूलाई सखाप पार्नुहुनेछ र इस्रायलीहरूले विश्वका सारा राष्ट्रहरूमा आधिपत्य जमाउन दिनुहुनेछ भन्ने मनस्थितिले यहूदीहरूको दिमागमा अड्डा जमाएका थिए।
   
विभिन्न महत्त्वपूर्ण पदहरूबाट पुरानो करारमा देखाइएका कष्टभोगी सेवकलाई विर्सन्दा ठूलो समस्या खडा हुन्छन्। उहाँ केवल कष्टोभोगी सेवकमात्र नभएर जगतका राजा पनि हुनुहुन्छ भनेर विश्वास गर्नुपर्छ। ती दुवै महत्त्वपूर्ण काम वा चरित्र सच्चा मसीहको स्वभाव हुन् अर्थात् एउटै मसीहको व्यक्तित्वमा ती दुवै स्वभाव समावेश भएको हुन्छ भनेर बाइबलको तुलनात्मक पदहरूले देखाउँदछन्। तर कष्ट भोग्ने मसीह र चक्रवर्ती राजा हुनुभएको मसीहको भूमिका एकै चोटि भएको थियो वा फरक फरक अर्थात् एक पछि अर्को समयमा भएको वा हुने थियो भन्ने तर्कमा केहि अस्पष्ट भएकोले यहूदीहरू अन्यौलमा भएकोचाहिँ हो।
  
पावलले थेसलोनिका यहूदीहरूलाई पुरानो करारबाट मसीहको भविष्यवाणीलाई व्याख्या गरेका थिए। पावल र सिलाससाथै ती यहूदीहरूले मसीहलाई औँल्याएका पुरानो करारसँगसँगै अध्ययन गरेर त्यसको बारेमा खोजनिति गरेका थिए। जसको फलस्वरूप कतिपय यहूदीहरूले पावलले प्रस्तुत गरेको मसीहलाई विश्वास गरेका थिए। यस सन्दर्भमा प्रेरित १७:१÷४मा यसरी उल्लेख गरेका छन्: ×पावल र सिलास अम्फिपोलिस र अपोल्लोनिया भएर आफ्नो यात्रातिर लागे। तिनीहरू थिस्सलोनिका भन्ने शहरमा आई पुगे। त्यहाँ यहूदीहरूको एउटा सभाघर थियो।  पावल त्यस सभाघरमा यहूदीहरूलाई हेर्न सधैं झैं गए। ती विश्राम दिनहरूमा धर्मशास्त्रको विषयमा पावलले उनीहरूसंग चर्चा-परिचर्चा गरे।  पावलले यहूदीहरूसित धर्मशास्त्रको व्याख्या गरिरहे अनि उनले ख्रीष्ट मर्नै पर्छ र मृत्युबाट जाग्न पर्छ भन्ने यथार्थ बताए। पावलले भने, “यी मानिस येशू जसको विषयमा म तपाईँहरूलाई घोषणा गरिरहेछु उहाँ नै ख्रीष्ट हुनुहुन्छ।” कतिपय यहूदीहरूले उनको कुरा विश्वास गरे अनि पावल र सिलाससंग सम्मिलित हुने निर्णय गरे।"(रूपान्तरित)। 
   येशू बालक भएर आउनुभएको र उहाँ क्रुसमा भोग्नुभएको बारेमा यहूदीहरू अन्यौल थिए। अर्थात् मसीहको पहिलो आगमनको बारेमा तिनीहरूले बुझ्न सकेका थिएनन्। आज पनि येशूको दोस्रो आगमनको बारेमा कतिपय इसाईहरूमा नै अन्यौलता छन्। बाइबलले सिकाएका सत्यहरूलाई बुझ्नु कतिको अनिवार्य छ भनेर त्यसले कसरी भन्दछ?  बाइबल सम्बन्धी गलत शिक्षाले मानिसहरूमा किन धेरै समस्याहरू उव्जाउन सक्दछन्? 
४॰ महिमित हुनुभन्दा पहिले भोग्नुपर्ने कष्ट (यशैया ५३)
     
येशू जस्तै पावलले पनि पुरानो करारको अध्ययन गरेका थिए। मसीहको हैशियतले × महिमामा पस्नु अघि पहिला उहाँले महाकष्ट भोग्नुपर्छ" (लूका २४:२६ रूपान्तरित) भनेर दुवैले बुझेका थिए। लूका २४:२६मा उल्लेख गरिएको "भोग्नै पर्छ" भन्ने शव्द पावलले पनि प्रेरित १७:३ (रूपान्तरित)मा झण्डै प्रयोग गरेका थिए। यसमा मसीहले ×कष्ट भोग्नुपर्छ" भनेर पावलले भनेकाछन्। महिमामा पस्नु अघि मसीहले महाकष्ट भोग्नुपर्छ भन्ने महत्त्वपूर्ण धारणा उहाँहरू आउनु भन्दा धेरै अघि भविष्यवाणीमा उल्लेख गरिएका थिए भनेर दुबैले बुझेका थिए। ती भविष्यवाणी पूरा हुनैपर्छ भनेर पनि उहाँहरूले जानेका थिए। तर कुनचाहिँ पुरानो करारका पदहरूबाट उपरोक्त धारणा पहिल्याउन उहाँहरू पुगेका थिए भन्ने जिज्ञासा मनासिव मान्नुपर्छ।
   
पुरानो करारका कुनै पनि महत्त्वपूर्ण अग्रजहरू उच्च स्थान वा महिमामा पुग्नु अघि उनीहरूको जीवनले कष्टको अवधि भोग्नुपरेको थियो भनेर दुवै येशू र पावलले शायद बुझेको हुनुपर्छ। इजीप्त अर्थात् मीश्र देशको प्रधानमन्त्री वा हर्ताकर्ता हुनुभन्दा अघि युशूफले १३ वर्ष झ्यालखानामा बिताउनुपरेको थियो। प्रस्थानको पुस्तकमा उल्लेखित प्रभावकारी अगुवा हुन मोसाले ४० वर्ष मरुभुमीमा भेँडाहरू लखेट्ने काम गर्नुपरेको थियो। इस्रायलको गद्दीमा राज हुनु भन्दा अघि दाउदले धेरैवर्ष विदेशमा भुमिगत जीवन बिताउनु परेको थियो, (किनभने त्यसबेलाका राजा सावलले उनलाई आतङ्ककारी घोषणा गरेका थिए)। बेबिलोन (आधुनिक इराक)को प्रधानमन्त्री हुनु भन्दा अघि दानियल युद्धवन्धी थिए र उनलाई मृत्युदण्डको घोषणा गरिएको थियो। ती महाकष्ट पाउने परमेश्वरका सेवकहरूमा मसीह पनि थिए। चक्रवर्ती राजा भएर पृथ्वी सम्हाल्नु भन्दा पहिले उनले धेरै कष्ट भोग्नुपर्छ भनेर पुरानो करारका धेरै अंशहरूले देखाएका छन्।
   
नयाँ करारका अग्रजहरूले कष्टभोगी येशूको वयान पुरानो करारको अत्यन्त प्रख्यात यशैया ५३बाट निकालेका थिए। यशैयामा उल्लेखित कष्टभोगी सेवकलाई सबैले तिरस्कार र घृणा गरेका थिए। उहाँलाई कसैले पनि स्वीकार गरेको थिएन। उनको अनुहार वेदनाले भरिएको थियो। (यशैया ५३:२÷४)। परमेश्वरको पवित्र मन्दिरमा चढाइने बलिको पाठो जस्तै येशू पनि हाम्रो पापको निम्ति मारिनुभएको थियो (यशैया ५३:५÷७), त्यो पनि परमेश्वरकै चाहना अनुसार भएको थियो (यशैया ५३:११)। तर ×कष्ट भोगीसकेपछि" (यशैया ५३:११ रूपान्तरित) उनले धेरै मानिसहरूलाई पापबाट उद्धार गर्नुहुनेछ र प्रचुरमात्रामा कटानी गर्नुहुनेछ (यशैया ५३:१२)।
मसीहको कामलाई स्पष्टसँग पहिल्याउने यशैया ५३ अध्यायलाई नयाँ करारका लेखकहरूले अत्यन्त महत्त्वपूर्ण आधार मानेका थिए। थेसलोनिकामा पावलले यस अध्यायलाई उदृध गर्दै प्रचार गरेको हुनुपर्छ। पहिलो आगमनमा मसीह कुनै हालतमा पनि राजकिय सम्मान र शक्तिसाथ आउनुहुनेछैन भनेर यशैया ५३ले स्पष्ट पारेको छ। अझ उहाँकै आफ्ना जनहरूले उहाँलाई तिरस्कार गरिनेछ भनेर पनि उल्लेख उक्त अध्यायमा गरेको छ। यहूदीहरूले अपेक्षा गरिएको महिमीत र तेजस्विमय मसीहको पद सम्हाल्न अघि उहाँकै जनहरूले उहाँलाई अश्विकार गरिनेछ भनेर त्यस अध्यायमा वर्णन गरिएको छ। ती समस्त कुराहरूलाई मध्यनजरमा राखेर पुरानो करारले भविष्यवाणी गरेका मसीह, येशू नै हुनुहुन्छ भनेर पावलले यहूदीहरूलाई देखाउन समर्थ भएका थिए।
     
प्रार्थना र ध्यानपूर्वक यशैया ५३ पढ्नुहोस्। अनि हामीहरूको परमप्रभु सृष्टिकर्ता सनातनको परमेश्वरले हामीहरूले अनन्त जीवन पाउन् भनेर के गर्नुभयो, त्यसबारे पनि गहिरिएर सोच्नुहोस्। परमेश्वरको चरित्रलाई यस अचम्मको सत्यले के भन्छ त्यो पनि सोच्नुहोस्। यहि कुरालाई मध्यनजर राखेर हाम्रो जीवनमा ख्रीष्टले किन सर्वोच्चस्थान पाउनुपर्छ भनेर पनि सोच्नुहोस्।
५॰ चर्चको जन्म हुन्छ (प्रेरित १७:१÷४)
   
थेसलोनिकाको चर्च स्थापनामा कस्ता खालका समूहको अग्रज भूमिका थिए भनेर प्रेरित १७:१÷४, १२मा यसरी उल्खेख गरेका छन्: ×पावल र सिलास अम्फिपोलिस र अपोल्लोनिया भएर आफ्नो यात्रातिर लागे। तिनीहरू थिस्सलोनिका भन्ने शहरमा आई पुगे। जहाँ यहूदीहरूको एउटा सभाघर थियो। पावल त्यस सभाघरमा यहूदीहरूलाई हेर्न सधैं झैं गए। ती विश्राम दिनहरूमा धर्मशास्त्रको विषयमा पावलले उनीहरूसंग चर्चा-परिचर्चा गरे। पावलले यहूदीहरूसित धर्मशास्त्रको व्याख्या गरिरहे अनि उनले ख्रीष्ट मर्नै पर्छ र मृत्युबाट जाग्नै पर्छ भन्ने यथार्थ बतए। पावलले भने, “यी येशू जसको विषयमा म तपाईँहरूलाई घोषणा गरिरहेछु उहाँ नै ख्रीष्ट हुनुहुन्छ।”कतिपय यहूदीहरूले उनको कुरा विश्वास गरे अनि पावल र सिलाससंग सम्मिलित हुने निर्णय गरे। त्यहाँ अनेकौं धर्मभक्त ग्रीक पुरुषहरू र अनेक विशिष्ट नारीहरू थिए जो पावल र सिलाससंग सामेल भए। तिनीहरू धेरैले विश्वास गरे र अनि धेरै प्रमुख अर्थात् प्रतिष्ठित ग्रीक पुरुष र नारीहरूले पनि ती कुराहरू विश्वास गरे।"
    
×पहिले यहूदी जातिकहाँ जाने अनि पछि ग्रीक वा गैर÷यहूदी जातीकहाँ जाने" पावलको प्रचार गर्ने योजना थियो (रोमी १:१६ रूपान्तरित)। यहूदीहरूले निरन्तर रूपमा सुसमाचार सुन्ने र त्यसलाई ग्रहण गर्ने प्रथम् अवसर पावलको सेवाकार्य काममा मिलेको थियो। येशू नै मसीह हुन् भनेर धेरै यहूदीहरूले विश्वास गरे भनेर बाइबलले उल्लेख गरेको छ। पछि विस्तारै चर्चका विश्वासीहरू भड्किएर जान थाले। तिनीहरूले परमेश्वरको व्यवस्था विशेष गरेर सब्बथको मर्यादालाई स्वीकार गर्न छोड्न थाले। यसले गर्दा यहूदीहरूले येशू नै मसीह हुनुहुन्छ भन्ने विश्वासलाई मान्न झन झन कठिन हुनपुगे। मसीहले व्यवस्था विशेष गरेर सब्बथलाई निलम्वन गर्नुहुनेछ भनेर लोकप्रिय इसाईहरूले सिकाउन थालेका थिए। यसले गर्दा यहूदीहरूको बीचमा अन्यौलता आएको थियो।
   
येशूको कथालाई उदृध गरेर उहाँ नै मसीह हुनुहुन्छ भन्ने पावलको तर्कलाई थेसलोनिका कतिपय यहूदीहरूले स्वीकार गरेका थिए। ती यहूदीहरूमा आरिस्टारचस पनि हुन्। पछि उनी पावलको सहकर्मी भए र झ्यालखानामा सँगैको साथी पनि हुन पुगेका थिए (कलस्सी ४:१०,११, प्रेरित २०:४)। अर्को जेसन भन्ने अत्यन्त धनी र भव्य घर भएको यहूदी थिए। यहूदी सभाघरमा इसाई विश्वासीहरूलाई आउन नदिएपछि आफ्नै घरमा चर्च गर्न दिएको थियो। पावल झ्यालखानामा नपरोस् भनेर अदालतको जमानत तिरेर जेसनले नै उनलाई छुटाएको थियो (प्रेरित १७:४÷९)।
    
×धर्मात्मा वा परमेश्वरमा भय राख्‍ने ग्रीक वा युनानीहरू" (प्रेरित १७:४) ती अन्य जाति वा गैर÷यहूदीहरू थिए जो यहूदी धर्ममा चासो राखेका थिए। तिनीहरू यहूदी सभाघर वा सिनिगगमा जान्थे तर तिनीहरू यहूदी धर्ममा आत्मपरिवर्तन भएका थिएनन्। पावलको समयमा यो चलन प्रचलित थियो। यहूदी धर्मको बारेमा ज्ञान हुने ती गैर÷यहुदीहरू स्वभावैले पुरानो करार वा यहूदी धर्म नजान्ने गैर÷यहूदी जातिको बीचमा पावलको निम्ति पुल हुन पुगेका थिए।
    
प्रेरित १७मा देखाए अनुसार सुरूको थेसलोनिकाको चर्चमा धेरै प्रतिष्ठित र धनी यहूदी विश्वासीहरू थिए। अनी धेरै गन्यमान्य ग्रीक वा गैर÷यहूदीहरू पनि चर्चमा आएर विश्वासमा सामेल भएका थिए। तर, १ थेसलोनि लेखिएको बेलामा थेसलोनिकाको चर्चको बहुमतमा मजदुर वर्गका गैर÷यहूदी विश्वासीहरूले स्थान ओगटेको थियो (१ थेसलोनि १:९, १ थेसलोनि ४:११)।
   
यहाँ हामीहरूले एउटा महत्त्वपूर्ण तत्वलाई मान्नु अनिवार्य देखिन्छ। त्यो हो,  येशूको सुसमाचार कुनै एक जाति वा व्यक्तिको पेवा होइन। ग्रीक वा यहूदी हुन्, धनी वा गरिब हुन्, ठूलो वा सानो,  मालिक वा मजदूर वर्ग हुन्,  सेता वा काला अर्थात् जुनसुकै रङ्गका हुन्, सुसमाचार सम्पूर्ण मानव जातको निम्ति हो। ख्रीष्टको मृत्यु सम्पूर्ण मानव कल्याणको निम्ति हो। सारा संसारको कुनाकाप्चामा रहेका मानिसहरूले सुसमाचार सुन्ने र येशूलाई ग्रहण गर्ने अवसर पाउनुपर्दछ। त्यसकारण, प्रकाश १४:६को सन्देशलाई आत्मसात् गर्नु हामी सेभेन्थ÷डे एडभेन्टिस्टहरूको कर्तव्य वा धर्म हो। जुनसुकै, जाति, रङ्ग वा वर्गका होस्, जुनसुकै राष्ट्र होस्, शिक्षित वा अशिक्षित, प्रतिष्ठित वा अप्रतिष्ठित, धनी वा मजदुरवर्ग होस्, सबैमा सुसमाचारको सन्देश पुराउनु पर्छ भन्ने लक्ष्यलाई हामीले विर्सनुहुन्न। हाम्रो चर्च र विश्वासीहरूले यस मूल लक्ष्यलाई कहिलै पनि पन्छाउन खोज्नुहुन्न। अरू मानिसहरूकहाँ नगइकन,  विगतमा परमेश्वरले हामीलाई के गर्नुभयो भनेर चिन्तनमनन गरी हामीहरूकै समूहमा हामी हराउनु मनासिव किन छैन भनेर हामीले हरदम सोचीरहनु नितान्त आवश्यक छ।
उपसंहार: 
थप जानकारी: × पवित्र आत्माद्वारा परमेश्वरले पावलको समयदेखि अहिलेसम्म यहूदी र अन्य जाति अर्थात् गैर÷यहूदीहरूलाई बोलाइरहनुभएको छ। पावलले भनेकाछन् —परमेश्वरले कसैलाई पनि पक्षपातको दृष्टिले हेर्नुहुन्न‘ अर्थात् कसैलाई काखा कसैलाई पाखा लगाउने उहाँको चाहना होइन। —दुवै ग्रीक अर्थात् सभ्य र असभ्य, र यहूदीहरूप्रति‘ आफू ऋणी भएको प्रेरित पावलले सोचेका थिए। तर यहूदीहरूले पाएका बिशेष अवसरको बारेमा पावलले कहिलै पनि विर्सेका थिएनन्। —मूख्यत तिनीहरूमार्फत परमेश्वरले विशेष सन्देश दिनुभएको थियो।‘ पावलले भनेका थिए। सुसमाचारलाई लिएर आफ्नो आफ्नो जिकिर यसरी व्यक्त गर्दछन्, —मुक्तिमा विश्वास गर्ने सबैको निम्ति यो परमेश्वरको शक्ति हो तर त्यो शक्ति पहिला यहूदीहरूलाई अनि ग्रीक अर्थात् अन्य जातिहरूलाई।‘" एलेन जी ह्वाइट, द आक्टस् अभ द आपोस्टल्स, पृ॰ ३८०बाट रूपान्तरित। 
   
×जब पावलले थेसलोनिहरूलाई प्रचार गरेका थिए, त्यसबेला उनले पुरानो करारमा मसीहको बारेमा गरेका भविष्यवाणीहरूलाई औँल्याएका थिए।॰॰॰॰॰परमेश्वरबाट प्रेरित भएका मोसा र भविष्यवक्ताहरूका लेखहरूलाई औँल्याउँदै येशू नै उहाँले अभिषेक गर्नुभएको मसीह हुनुहुन्छ भनेर स्पष्टरूपमा पावलले प्रमाणित गरेका थिए। आदमको समयदेखि अगुवा र भविष्यवक्ता अर्थात् परमेश्वरका प्रवक्ताहरूलाई बोल्ने आवाज ख्रीष्ट येशू नै हुनुहुन्छ भनेर बाइबलले भन्छ भनेर पावलले देखाएका थिए।" एलेन जी ह्वाइट, द आक्टस् अभ द आपोस्टल्स, पृ॰ २२१, २२२बाट रूपान्तरित।
     
×सुसमाचारको अन्तिम समयमा पाखा लगाइका अर्थात् बिर्सिएका यहूदी जातिहरूको बीचमा विशेष काम गर्नुपर्दछ। संसारको सबै भागमा छरिएर रहेका यहूदी मानिसहरूप्रति उहाँका सन्देशवाहकहरूले विशेष चासो देखाउन् भनेर परमेश्वरले अपेक्षा गर्नुहुन्छ।  जब ख्रीष्टको बारेमा बयान गरेको पुरानो करारमा यहूदीहरूले देख्दछन् तब नयाँ करारले पुरानो करारको व्याख्या गर्छन् भनेर तिनीहरूले स्पष्टरूपमा देख्‍नेछन्। अनि येशू ख्रीष्टप्रति तिनीहरूको चासो जाग्नेछन् र उहाँ नै संसारको मुक्तिदाता हुनुहुन्छ भनेर तिनीहरूले चिन्नेछन्। विश्वासद्वारा धेरैले येशू ख्रीष्ट तिनीहरूको मुक्तिदाता भनेर ग्रहण गर्नेछन्।" एलेन जी ह्वाइट, द आक्टस् अभ द आपोस्टल्स, पृ॰ ३८१बाट रूपान्तरित।
चिन्तनमनन: 
अ॰ 
पुरानो करारमा लेखिएका मसीहको बारेमा गरेका भविष्यवाणीहरूको आधारमा पावलले यहूदीहरूकहाँ पुगेका थिए। आजका कतिपय यहूदीहरूलाई पुरानो नियमका भविष्यवाणीहरूको बारेमा थाहा नभएको हुनसक्छ। उनीहरूकहाँ गएर सिकाउने पावलको तरिकालाई कतिजनाले प्रयोग गरिरहेकाछन्? संसारिक यहूदीहरू र ख्रीष्टको बारेमा ज्ञान नहुनेहरूलाई उहाँको बारेमा ज्ञान फैलाउन कस्ता कस्ता तरिकाहरू अपनाउनुपर्दछ? 
आ॰ 
बाइबलको भविष्यवाणीहरूलाई प्रयोग गरेर तपाईँका साथी र छिमेकीहरूकहाँ तपाईँ कसरी पुग्न सक्नुहुन्छ? बाइबलको मर्यादा र अधिकारलाई नबुझ्ने वा विश्वास नगर्नेहरूको बीचमा सुसमाचार प्रचार गर्न तपाईँ के तरिकाहरू  प्रयोग गर्नुपर्छ? दानियल २ अध्याय जस्तोलाई प्रयोग गरेर बाइबल नै परमेश्वरको वचन हो भनेर गैर÷विश्वासीहरूलाई बुझाउन कसरी प्रयास गर्नुहुन्छ जसले गर्दा उनीहरूले पनि बाइबलमा विश्वास गर्न सकुन्?
सारांश: यस अध्यायको सुरूमा धेरै महत्त्वपूर्ण कुराहरू औँल्याइएकाछन्। तर सबैभन्दा महत्त्वपूर्ण यो कुरालाई ध्यान दिनु हाम्रो आत्मिक स्वास्थको निम्ति हितकर हुन्छ, त्यो हो: हाम्रो लक्ष्यमा र अरूको अगाडि गवाही दिन परमेश्वरको गरिमामय वचन हामीहरूको जीवनको प्रमूख भाग बनाउनु अपरिहार्य छ। अरूहरूलाई राम्ररी गवाही दिन बाइबलका सत्य शिक्षादिक्षाहरूमा हामी आफै निपुण हुनखोज्नुपर्छ।



तत्कालीन ग्रीस देशको थेसलोनिका शहरमा सुसमाचार आउँदछन्

